
DAVLAT MOLIYAVIY 
NAZORATINING 
AMALGA OSHIRISHNING 
METODOLOGIK MASALALARI

Hakimov Nodir Nazarovich
Iqtisodiyot fanlari bo‘yicha falsafa doktori, TDIU mustaqil tadqiqotchisi

Annotatsiуa: Moliyaviy nazorat aksariyat bo‘g‘ini asosan davlat shaklida amalga oshirladi. Davlat moliyaviy nazoratini 
amalga oshirishda turli xil uslublar qo‘llaniladi. Bunda asosiy muammolardan biri bu metodologik masaladir. Bugungi 
kunda asosiy muammolardan biri bu davlat moliviy nazoratini tashkil etish va uni amalga oshirishda qo‘llaniladigan 
yagona metodologiyaning yo‘qligi muammosi bo‘lib, mazkur maqolada esa, davlat moliyaviy nazoratini tashkil qilish va 
amalga oshirishning metodologik masalalari yoritilgan.

Kalit so‘zlar: davlat, davlat nazorati, davlat moliyaviy nazorati, metodologiya, moliya, moliya tizimi, davlat moliyasi, korxona 
moliyasi, metodika, metodologiya, strategiya, moliyaviy nazorat, nazorat, pul mablag‘i, pul fondlari, moliyaviy tekshiruv, 
javobgarlik, moliyaviy javobgarlik.
Abstraсt: Financial control is mainly exercised by the state. When implementing state financial control, various methods 
are used. One of the main problems is the methodological issue. Today, one of the main problems is the lack of a unified 
methodology used in organizing and implementing state financial control, and this article discusses the methodological 
issues of organizing and implementing state financial control.

Keу words: state, state control, state financial control, methodology, finance, financial system, public finance, enterprise 
finance, methodology, methodology, strategy, financial control, control, money, funds, financial audit, responsibility, finan-
cial responsibility.
Аннотация: Финансовый контроль в основном осуществляется государством. При осуществлении государствен-
ного финансового контроля используются различные методы. Одной из главных проблем при этом является 
методологический вопрос. На сегодняшний день одной из основных проблем является отсутствие единой мето-
дологии, используемой при организации и осуществлении государственного финансового контроля, и в данной 
статье рассмотрены методологические вопросы организации и осуществления государственного финансового 
контроля.

Ключевые слова: государство, государственный контроль, государственный финансовый контроль, методология, 
финансы, финансовая система, государственные финансы, финансы предприятия, методология, методология, 
стратегия, финансовый контроль, контроль, деньги, денежные средства, финансовый аудит, ответственность, 
финансовая ответственность.

K I R I S H  ( I N T R O D U C T I O N )
Davlat moliyaviy nazoratini o‘tkazish bir tomondan ushbu tadbirni qaysi moliyaviy organ o‘tkazishi bir 

tomondan ularning vakolatlarini belgilab bersa, boshqa tomondan buni qaysi metodologiyaga asoslab tashkil 
etishi juda dolzarb hisoblanadi. Bu davlatning vakolatli organlarining oldiga katta mas’uliyat yuklaydi. Bunda 
qo‘llaniladigan usullar va dastaklar qanday qo‘llash bilish darajasiga bog‘liq holda ular tomonidan o‘tkaziladigan 
tadbirlar samarasi ta’minlansa, boshqa tomondan, vakolatli organlarning vaqti tejaydi, eng muhimi moliyaviy 
nazorat obyekti bo‘lgan tashkilot va korxonalarda ortiqcha ovoragarchiliklar oldi olinadi.

To‘g‘ri, bu bilan bog‘liq ilmiy tadqiqotlarda masalaning u yoki bu tomonlari ko‘rib chiqilmoqda. Ammo 
bugungi kunda bu masalaga ilmiy tadqiqotlar oshib bormoqda. Ayniqsa, davlat moliyaviy nazoratni tashkil etish 
va uni amalga oshirish bilan bog‘liq amaliy jarayondagi uchraydigan kamchiliklar va mummolar bu borada ilmiy 
tadqiqotlarga ehtiyoj yuqoriligini bildiradi.

Davlat moliyaviy nazorati bilan bog‘liq muammolar davlatchilik shakllanishi bilan paydo bo‘lgan. Dastlabki 
holatlarda uni amali amaliyotchi xodimlar (davlat vakolat bergan shaxslar, ular turli zamonlarda turlicha atalgan 
va har bir davlatning o‘ziga xosligidan kelib chiqib belgilangan va amalga oshirigan)lar tomonidan amalga 
oshirilgan. Moliyaviy nazorat bo‘yicha ilmiy tadqiqotlarni ko‘rib chiqish mavzuning turli jihatlarini qamrab olgan 
ko‘plab ilmiy tadqiqotlarni o‘z ichiga oladi. Xususan, moliyaviy nazorat va moliyaviy auditning metodologik masa-
lalari bilan M. Azarskiy, V.Belolipetskiy, V.Bursev, M.Rodionovalar shug‘ullanishgan bo‘lsa, moliyaviy nazorat-
ning huquqiy aspektlari bilan taqdqiqotlar Ye. Grachev, A.Kozirin, V.Mandritsa, L.Ovsyannikov, B.Shleynikov, 
A.Yalbulganov, S. Annikov, R.Palochkinlar tomonidan amalga oshirilgan.

Xususan, Annikov Sergey Alekseyevich davlat moliyaviy nazorat o‘tkazishning metodologik jihatlariga alo-
hida urg‘u bergan bo‘lsa1, Palochkin Roman Yevgenevich esa, davlat moliyaviy nazoratning tashkiliy masalala-
rini keng yoritgan2. Mahalliy olimlarimizdan B.Turopov bu boradagi tadqiqotlarini alohida keltirib o‘tish mumkin. 
B.Turapov o‘zining “O‘zbekiston respublikasida davlat moliyaviy nazoratini takomillashtirish”, deb nomlangan 
doktorlik dissertatsiya tadqiqotlari doirasida bir qator metodologik masalalar, jumladan, respublikada “moliyaviy 
audit”ni joriy etish asosida buxgalteriya (budjet) hisobi yuritilishi, moliyaviy hisobotlarning haqqoniyligi, moli-
yaviy resurslardan maqsadli foydalanilgani hamda moliyaviy operatsiyalarning qonuniyligini baholash tizimining 
metodologik jihatlari tadqiq qilingan.

Ammo, ta’kidlash o‘rinliki, yuqorida keltirib o‘tilgan tadqiqotlar doirasida ilmiy ishlar olib borilgan bo‘lsada, 
hamma sohalarda moliyaviy nazoratini tashkil qilish va amalga oshirishning metodologik jihatlaridagi muam-
molar hali o‘z yechimini topmagan, bu esa, moliyaviy nazoratning metodologik masalalariga ilmiy ehtiyoj mav-
judligidan dalolat beradi.

T A D Q I Q O T  M E T O D O L O G I YA S I  ( R E S E A R C H  M E T H O D O L O G Y )
Davlat moliyaviy nazorat metodologiyasini tadqiq etishda ilmiy tadqiqot metodologiyasi doirasida ko‘p 

qo‘llanilib kelinadigan tadqiqot usullaridan keng foydalanilishni taqozo etadi. Davlat moliyaviy nazorat meto-
dologiyasini tadqiq etishda deduksion yoki induksion, sintez va tahlil, guruhlash va qayta ishlash, dialektik, 
abstrakt, mantiqiylik, taqqoslama, abstrakt-mantiqiy fikrlash hamda statistik usullarni qo‘llash orqali amalga 
oshirish talab etiladi va tadqiqotlarda ham aynan yuqoridagi usullardan foydalangan holda yondoshildi.

T A H L I L  V A  N A T I J A L A R  ( A N A LY S I S  A N D  R E S U LT S )
Davlat moliyaviy nazorati moliyaviy (iqtisodiy), sotsial, boshqaruv va huquqiy munosabatlarni qamrab oladi. 

Agar kengroq tushuntiradigan bo‘lsak, davlat moliyaviy nazorati avvalo moliyaviy munosabatlar bilan bog‘liq 
bo‘lganligi sababli ham u moliya kategoriyasining muhim elementi sifatida uning qayta taqsimlash va nazorat 
funksiyalarining uyg‘unligini ifoda etadi va doimo pul munosabatlarni tartibga solib turadi. O‘z navbatida, davlat 
moliyaviy nazorati mazmunan olib qaralganda unda sotsial munosabatlar ham mujassam bo‘ladi, davlat moli-
yaviy nazoratini o‘tkazish orqali nazorat obyekti bo‘lgan korxonalar va u yerdagi moliyaviy javobgar shaxslarni 
qonunlarni buzmaslikka, halollikka, boshqalarning mablag‘larini o‘zlashtirmaslikka, korxonaning moddiy-texnik 
bazasi va boyligiga o‘zaro hurmatda bo‘lishiga undaydi va zarur hollarda majburlaydi, bular esa mohiyatan 
uning sotsial xususiyatlarini tavsiflaydi.

Aslini olganda davlat moliyaviy nazorati orqali davlat yoki tegishli vazirlik, qo‘mita, konsern, korxona va 
tashkilotlarda moliyaviy nazorat orqali davlat, mahalliy doiradagi budjet mablag‘lari, korxonaning mablag‘lari, 
pul oqimlarini to‘g‘ri boshqarish imkoniyati tug‘iladi, nazorat natijalariga ko‘ra, moliyaviy boshqaruv borasida 
tegishli qarorlar qabul qilinadi, moliyaviy javobgar shaxslar bo‘yicha xodimlar bilan bog‘liq o‘z siyosatini ishlab 
chiqadi, umumiy strategiyaning taktik yo‘nalishlarini belgilab olishga imkoniyat tug‘iladi, shu jihatdan olganda 
davlat moliyaviy nazorati mazmuniga ko‘ra boshqaruv xususiyatiga ega.

Albatta mazmun-mohiyatiga ko‘ra davlat moliyaviy nazorati huquqiy munosabatlar bilan chambarchas 
bog‘liqlikda bo‘ladi, uning bu xususiyat orqali davlat, xususiy sektor subyektlari ixtiyoridagi mablag‘larning to‘g‘ri 
sarflanishi yuzasidan nazorat tadbirlari orqali huquqiy munosabatlar yuzaga keladi va ular muvofiqlashtiriladi. 
Davlat moliyaviy nazorati yakunlari xulosalariga asoslanib moliyaviy va boshqa javobgarlik doirasida huquqiy 
munosabatlar yuzaga keladi. Davlat moliyaviy nazoratining bu xususiyati sotsial va moliyaviy xususiyatlari bilan 

1 Анников Сергей Алексеевич. Совершенствование государственного финансового контроля. Специальность 08.00.10 - 
Финансы, денежное обращение и кредит АВТОРЕФЕРАТ. диссертации на соискание учёной степени кандидата экономических 
наук. ‒Москва. ‒2024 г. ‒21 с.

2 Палочкин Роман Евгеньевич. Методологические и методические подходы к решению проблемы управления экономикой 
предприятия (на примере реформирования истемы государственного финансового контроля). Автореферат диссертации на 
соискание ученой степени кандидата экономических наук. ‒Москва. ‒2007.

o‘zaro bog‘liq bo‘ladi, moliyaviy va boshqa javobgarlik choralarining belgilanishi orqali moddiy javobgar shaxs-
larga tarbiyaviy ta’sir ko‘rsatilishi bilan birgalikda moliyaviy mablag‘larning o‘zlashtirilgan (kamomad) qismi 
bo‘yicha moliyaviy mablag‘lar maqsadli foydalanishga qaytariladi. Umuman davlat moliyaviy nazoratining biz 
ta’kidlab o‘tayotgan barcha xususiyatlari o‘zaro bog‘liqlikda bo‘ladi, ular bir-birini to‘ldirib turadi, hamda tom 
ma’noda davlat moliyaviy nazoratining mazmun-mohiyatini tashkil etadi.

1-rasm: Davlat moliyaviy nazoratining metodologik yo‘nalishlari3

Davlat moliyaviy nazoratini amalga oshirishning metodologiyasida 1-4 yo‘nalishlar bevosita nazariy jihatlar 
bo‘lib, bunda moliyaviy nazoratni o‘tkazishning maqsad, tamoyillari va vazifalarini aniq belgilab olishni taqozo 
etadi. Davlat moliyaviy nazoratning maqsadidan kelib chiqib, uni amalga oshirish tamoyillari belgilanadi va aniq 

3 Muallif tomonidan tuzilgan.

kasb etadi. Qonunchilik bazasida moliyaviy nazoratni o‘tkazuvchi vakolatlar aniq qilib belgilanishi lozim bo‘ladi, 
ayrim hollarda esa, tegishli me’yoriy qayta ko‘rib chiqishni taqozo etadi.

Davlat moliyaviy nazoratining metodologik yo‘nalishlarining ayrim yo‘nalishlarini amaliy holatini tahlil 
qi lamiz.

5-yo‘nalish bu bevosita davlat moliyaviy nazoratni respublika va mahalliy budjetlardan mablag‘lardan 
samarali foydlanishishga erishish bo‘lib, tahlillarga qaraydigan bo‘lsak, respublika budjeti daromadlari prog-
nozi 5 ta daromad turlari bo‘yicha 8 948,4 mlrd so‘mga (92,5 foiz) bajarilmagan, buning sabablari sifatida 
2022-yil uchun “Navoiy kon-metallurgiya kombinati” va “Olmaliq kon-metallurgiya kombinati” AJlar bo‘yicha 
foyda solig‘i 22 886,2 mlrd so‘m prognoz qilingan bo‘lsada, bular bo‘yicha tushumlar esa 17 393,7 mlrd so‘mni, 
jumladan “Navoiy kon-metallurgiya kombinati” AJ – 11 799 mlrd so‘m, “Olmaliq kon-metallurgiya kombinati” AJ 
– 5 595 mlrd so‘mni tashkil qilgan holda, belgilangan prognoz ko‘rsatkichi 5 493 mlrd so‘mga (24 foiz) bajaril-
magan. Ayrim daromad turlari prognoz ko‘rsatkichlarini bajarilmasligiga “Navoiy kon-metallurgiya kombinati” va 
“Olmaliq kon-metallurgiya kombinati” AJlar bo‘yicha xarajatlarning rejadan ortiq o‘sishi, oltin va mis narxining 
yilning 2-yarmidan keskin tushib ketishi foyda solig‘i hamda dividend tushumlarining kamayishiga olib kelgan va 
natijada ushbu korxonalar tushumlarining prognozga nisbatan bajarilmaganligini sabab qilib ko‘rsatish mumkin.

5-yo‘nalishning bajarilmaslik sababi sifatida shuningdek, soliq va bojxona idoralari uchun belgilanadigan 
prognoz ko‘rsatkichlari Iqtisodiyot va moliya vazirligining “Davlat moliyasini boshqarish axborot tizimi” das-
turiga to‘liq kiritilmasligi oqibatida, prognoz ko‘rsatkichlarini bajarilishi hamda shu bilan bog‘liq budjet xarajat-
larini amalga oshirishdagi nazorat tizimi avtomatlashtirilmaganligi, hududlarning soliq turlari prognozlari joriy 
tushumlardan kelib chiqqan holda aniqlashtirilgan hamda prognozda ko‘zda tutilgan daromad bazasini xarak-
terlovchi ko‘rsatkichlar inobatga olinmaganligi soliq turlari bo‘yicha choraklik prognoz ko‘rsatkichlari hududlarda 
bajarilgan bo‘lsada, ular ham aniqlashtirilgan (kamaytirilgan) va hakozo.

1-jadval: 20022-yilda davlat aktivlarini boshqarish, transformatsiya va xususiylashtirish jamg‘armasining 
daromad va xarajatlarining moliyaviy nazorati (mlrd so‘m)
№ Ko‘rsatkichlar Summa

Daromad 6 631,8

1 Davlat aksiya paketlari realizatsiyasidan 1 798,2

2 Davlat ulushi realizatsiyasidan 2 610,8

3 Davlat mulki obyektlari realizatsiyasidan 1 675,3

4 Qishloq ho‘jaligiga mo‘ljallanmagan yer uchastkalari realizatsiyasidan 538,3

5 Penya, jarima va boshqa tushumlardan 9,1

Xarajat 6 562,5

6 Respublika budjetiga 4 500,0

7 Mahalliy budjetlariga 523,7

8 O‘zbekiston Respublikasi Sportni rivojlantirish vazirligiga (Savdo-sanoat palatasi bilan birga) 58,3

9 Agentlik tasarrufiga 176,4

Keyingi yo‘nalishlardan biri bu davlat mol-mulki sotilishi holati bo‘lib, 2022-yilda 3 090,4 mlrd so‘m to‘lovlarni 
amalga oshirgan bo‘lsada, 123 ta holatda to‘lov muddati mavjudligi sababli 2 157,0 mlrd so‘m mablag‘lar undiril-
masdan qolganligini ko‘rish mumkin. O‘zbekiston Respublikasi Prezidentining 2022-yil 18-martdagi PQ-168-son 
qaroriga muvofiq, “davlat aktivlari bo‘lib-bo‘lib to‘lash sharti bilan sotilganda dastlabki to‘lov summasi 35 foizdan 
kam bo‘lgan holatlarda, qolgan summaga Markaziy bankning asosiy stavkasi miqdorida yillik foizlar hisobla-
nishi ko‘rsatilgan. Shunga muvofiq, 10 ta holatda muddati o‘tgan 7,2 mlrd so‘m to‘lovlar bo‘yicha xaridorlarga 
nisbatan 903,0 mln so‘mga penya hisoblanmagan.

Davlat moliyasi nazoratidagi yana bir muhim masala bu davlat mulkini ijaraga berishdan daromad olish 
jarayonini moliyaviy nazorat qilish masalasidir. Davlat aktivlarini boshqarish agentligi ma’lumotlarga tayangan 
holda tahlil qiladigan bo‘lsak, davlat korxonalari hamda ustav kapitalida 50 foiz va undan ortiq davlat ulushi 
mavjud bo‘lgan yuridik shaxslar soni 2022-yilda 2057 tani tashkil etgan. Davlat ishtirokidagi korxonalarning 
236,2 mlrd so‘m miqdordagi ijara to‘lovlari daromadlar tarkibida kam ko‘rsatilishi oqibatida budjetga 135,8 mlrd 
so‘m (jumladan 35,4 mlrd so‘m 15% foyda solig‘i, 100,4 mlrd so‘m 50 foiz dividend) miqdorda tushumlar kam 
tushishiga sabab bo‘lgan.

Shuningdek, amaldagi tartibga muvofiq davlat ishtirokidagi korxonalar tomonidan ko‘chmas mulklarini 
ijaraga berishda, Soliq kodeksida belgilangan amortizatsiyaning kamida yillik eng yuqori normasi summasi 
miqdorida boshlang‘ich narxi belgilangan. 40 Biroq, bugungi kunda davlat ishtirokidagi korxonalar tomonidan 
ko‘chmas mulklarini ijaraga berishda, me’yoriy hujjatlarda aniq ijara to‘lovining eng kam stavkalar miqdori 
ko‘zda tutilmaganligi sababli 508 ta holatda ijara shartnomalarida “nol” stavkada qo‘llanilishi oqibatda 79,5 mlrd 
so‘m mablag‘lar davlat ishtirokidagi korxonalarning daromadi sifatida shakllantirilmagan. Bundan xulosa qilish 
mumkinki, davlat mulkini ijara berishdan olinadigan daromadlarni moliyaviy nazorat qilishda amaldagi qonun 
hujjatlariga rioya etilishida ma’lum bir kamchiliklar mavjud bo‘lib, bu holat doimiy moliyaviy nazorat tadbirlarini 
amalga oshirishni taqozo etadi.

Davlat moliyaviy nazorat jarayonidagi eng muhim masalalardan biri davlat budjetining kreditorlik va debi-
torlik qarzlari hisoblanib, ushbu holat moliyaviy nazoratining 2022-yil yakunlarini keltiradiga bo‘lsak uni quyidagi 
jadval ma’lumotlaridan ko‘rish mumkin (2-jadval).

2-jadval: 2022-yilda Davlat budjetining debitorlik va kreditorlik qarzdorliklarini moliyaviy nazorat tahlili4 (mlrd 
so‘m)

№ Ko‘rsatkichlar Jami Budjet bo‘yicha Budjetdan tashqari mablag‘lar bo‘yicha

1 Jami debitorlik qarzlari 16 092,1 8 461,5 7 630,7

2023-yil boshiga qoldiq

2 Jami debitorlik qarzlari 67 850,7 53 163,6 14 687,1

O‘zgarishi (foizda)

3 421,6 628,3 192,5

4 Jami kreditorlik qarzlari 12 799,3 6 481,7 6 317,6

2023-yil boshiga qoldiq

5 Jami kreditorlik qarzlari 17 683,1 9 161,5 8 521,6

O‘zgarishi (foizda)

6 Jami kreditorlik qarzlari 138,2 141,3 134,9

2023-yil 1-yanvar holatiga jami debitor qarzdorlik 67 850,7 mlrd so‘mni tashkil etib, shundan budjet mab-
lag‘lari hisobidan 53 163,6 mlrd so‘m, budjetdan tashqari mablag‘lar hisobidan 14 687,1 mlrd so‘mni tashkil 
etgan. 2023-yil 1-yanvar holatiga jami muddati o‘tgan debitor qarzdorlik 517,5 mln so‘mni tashkil etib, shundan 
budjet mablag‘lari hisobidan 24,2 mln so‘m, budjetdan tashqari mablag‘lar hisobidan 493,3 mln so‘mni tashkil 
etgan.

Jadvalda keltirilgan ko‘rsatkichlarning o‘zgarishi tahlil qilinganda, 2022-yil yakunida shakllangan jami 
debi tor qarzdorlik yil boshiga nisbatan qariyb 6,2 baravarga, 2022-yil yakunida shakllangan jami 17 683,1 mlrd 
so‘m kreditor qarzdorlik o‘tgan yilgi kreditor qarzdorlikka nisbatan 1,4 baravarga oshgan. 2023-yil 1-yanvar 
holatiga respublika budjetining rezident-yuridik shaxslarga berilgan kredit va ssuda mablag‘lari hamda joy-
lashtirilgan depozit summalari bo‘yicha debitor qarzdorlik jami 59 535,1 mlrd so‘mni, (45 401,3 mlrd so‘m va 
1 255,7 mln doll.) tashkil qilishi yoki hisobotda debitor qarzdorliklar 16 007,2 mlrd so‘mga kam aks ettirilgan.

Davlat moliyaviy nazoratning muhim obyektlaridan biri bu davlat xaridlari hisoblanadi. Davlat xaridlari 
bo‘yicha moliyaviy nazorat natijalarini tahlil qiladigan bo‘lsak, 2022-yilda budjet buyurtmachilari tomonidan 98 
ta ekspertizadan o‘tkazmaslik maqsadida holatda tender savdolarini chetlab o‘tilgan, 2022-yil davomida 155,3 
mlrd so‘mlik 16 ta to‘g‘ridan to‘g‘ri tuzilgan shartnomalarni kompleks ekspertizadan o‘tkazilmasdan xaridlar 
G‘aznachilikda ro‘yxatdan o‘tkazilgan umumiy qiymati amalga oshirilgan, shartnomalardagi tovarlar o‘rtacha 
narxga nisbatan 1 mlrd so‘mga yuqori narxlarda xarid qilingan ro‘yxatdan o‘tmagan shartnomalar asosida 1785 
ta holatda 278,3 mlrd so‘mlik va davlat ijro organining ijro hujjatlarisiz 1658 ta holatda 281,8 mlrd so‘mlik 
to‘lovlar amalga oshirilgan va buning oqibatida raqobatli xarid turlaridan foydalanilmaganligi, davlat xaridlari-
ning elektron tizimlarida tovar (ish, xizmat)larning narxlari bo‘yicha tahlil qilish imkonini beruvchi ma’lumotlar 
bazasi hamda davlat xaridining boshlang‘ich narxini shakllantirish tartibi mavjud emasligi aniqlandi.

4  Ўзбекистон Ҳисоб палатаси маълумотлари асосида тузилган.

Davlat moliyaviy nazoratini amalga oshirishning ayrim metodologik jihatlarini tahlil qilish asosida bir qator 
xulosalarni shakllantirishga muvaffaq bo‘lindi va ayrim takliflar ilgari surildi:

● birinchidan, ruspublikamizda davlat moliyaviy nazoratni samaradorligini ta’minlash uchun dasturiy bud-
jetlashtirish amaliyotini joriy etish kerak va u bilan bog‘liq tegishli me’yoriy-huquqiy hujjatlarni ishlab 
chiqish maqsadga muvofiqdir;

● ikkinchidan, barcha vazirlik va idoralarning o‘rta muddatga mo‘ljallangan biznes rejalarini aniq ishlab 
chiqish kerak, unda sarflanadigan mablag‘larning o‘rta muddatga va manbalarini aniq ko‘rsatib qo‘yilishi 
kerak;

● uchinchidan, moliviy nazoratda natijadorlikka erishish uchun an’anaviy, rejalarni boshqarish tizimidan 
natijadorlikni boshqarish tizimiga o‘tish vaqti keldi deb hisoblaymiz

● to‘rtinchidan, har bir dastur bo‘yicha maqsadlar, vazifalar va kutilayotgan natijalarni ishlab chiqish kerak 
ana shundagina davlat moliyaviy nazoratini to‘g‘ri yo‘lga qo‘yilgan bo‘ladi va h.

Toshkent, 2023-y. 32 b.

